
ԵՐԵՎԱՆԻ <<Ա. ՄՌԱՎՅԱՆԻ ԱՆՎԱՆ N 25 ՀԻՄՆԱԿԱՆ ԴՊՐՈՑ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------------------

Հայաստանի Հանրապետության քաղաքացիական օրենսգրքի 63-րդ հոդվածին, 64-րդ հոդվածի 2-րդ մասին և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասին «զ» կետին համապատասխան` Հայաստանի Հանրապետության կառավարությունը որոշում է.
1. «Երևանի Ա. Մռավյանի անվան N 25 հիմնական դպրոց» պետական ոչ առևտրային կազմակերպությունը միացման ձևով վերակազմակերպել՝ միացնելով «Երևանի N 81 միջնակարգ դպրոց» պետական ոչ առևտրային կազմակերպությանը:

2. Սահմանել, որ՝

1) «Երևանի Ա. Մռավյանի անվան N 25 հիմնական դպրոց» պետական ոչ առևտրային կազմակերպության իրավահաջորդը «Երևանի N 81 միջնակարգ դպրոց» պետական ոչ առևտրային կազմակերպությունն է.

2) վերակազմակերպման հետ կապված ծախսերը կատարվելու են «Երևանի N 81 միջնակարգ դպրոց» պետական ոչ առևտրային կազմակերպության միջոցների հաշվին:

3. Առաջարկել Երևանի քաղաքապետին` ապահովել՝

1) գույքի հանձնման-ընդունման աշխատանքների կատարումը, ինչպես նաև հաստատել նշված գույքի կազմը և արժեքը, միացման պայմանագիրը և փոխանցման ակտը.

2) «Երևանի Ա. Մռավյանի անվան N 25 հիմնական դպրոց» պետական ոչ առևտրային կազմակերպության գործունեության դադարման պետական գրանցումը.

3) «Երևանի N 81 միջնակարգ դպրոց» պետական ոչ առևտրային կազմակերպության կանոնադրության մեջ սույն որոշման 1-ին կետից բխող փոփոխությունների կատարումը` կազմակերպության միջոցների հաշվին.

4) «Երևանի N 81 միջնակարգ դպրոց» պետական ոչ առևտրային կազմակերպության կազմում «Երևանի Ա. Մռավյանի անվան N 25 հիմնական դպրոց» պետական ոչ առևտրային կազմակերպության հանրակրթական ծրագրերով աշակերտների շարունակական ուսումնառության բնականոն գործընթացը:
4. Ուժը կորցրած ճանաչել Հայաստանի Հանրապետության կառավարության 2010 թվականի մայիսի 6-ի «Ավագ և հիմնական դպրոցների ցանկը հաստատելու մասին» N 575-Ն որոշմամբ հաստատված ավագ և հիմնական դպրոցների ցանկի 112-րդ կետը:
5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր ՈՒ Մ
Ներկա իրավիճակը և առկա խնդիրները

«Երևանի Ա. Մռավյանի անվան թիվ 25 միջնակարգ դպրոց» պետական ոչ առևտրային կազմակերպությունը գործում է Զաքիյան 2 հասցեում: Զբաղեցնում է 0.2050 հա ընդհանուր մակերեսով տարածք: Շենքը կառուցվել է 1936 թվականին (3261.3 քառ. մետր)` որպես հանրակրթական հաստատություն. նախագծային հզորությունը 540 տեղ: Հաստատություն հաճախում են 74 աշակերտ:


Հայաստանի Հանրապետության կառավարության 2010 թվականի մայիսի 6-ի թիվ 575-Ն որոշմամբ դպրոցը ձեռք է բերել հիմնական դպրոցի կարգավիճակ, որի արդյունքում աշակերտների թիվը զգալիորեն պակասել է և շարունակում է պակասել:


«Երևանի Ա. Մռավյանի անվան թիվ 25 միջնակարգ դպրոց» պետական ոչ առևտրային կազմակերպության շենքային պայմանները անմխիթար վիճակում են: Շենքն ունի հիմնովին վերանորոգման կարիք:


«Երևանի թիվ 81 միջնակարգ դպրոց» պետական ոչ առևտրային կազմակերպությունը գործում է  Թաիրովի 14 հասցեում: Զբաղեցնում է 0.2582 հա ընդհանուր մակերեսով տարածք: Շենքը կառուցվել է 1931 թվականին (862.8 քառ. մետր), նախագծային հզորությունը` 280 տեղ: Հաստատություն հաճախում են 72 աշակերտ:
Ներկայումս ՀՀ կառավարության 2012 թվականի մայիսի 10-ի թիվ 601-Ա որոշմամբ «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» կառավարչական հիմնարկի տնօրինության` Երևան քաղաքի Զաքիյան փողոցի 2 հասցեում գտնվող 14919000 դրամ հաշվեկշռային արժեքով ու 3261.3 քառ. մետր ընդհանուր մակերեսով շենքը ամբողջությամբ հետ է վերցվել օգտագործվողից և ամրացվել «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին:

Առաջարկվող լուծումները
Առաջարկվում է «Երևանի Ա. Մռավյանի անվան թիվ 25 միջնակարգ դպրոց» պետական ոչ առևտրային կազմակերպությունը միացման ձևով վերակազմակերպել՝ այն միացնելով «Երևանի թիվ 81 միջնակարգ դպրոց» պետական ոչ առևտրային կազմակերպության: Բացի այդ, հաշվի առնելով այն հանգամանքը, որ կատարված փոփոխության արդյունքում ըստ էության կդադարի Ա. Մռավյանի անվան թիվ 25 հիմնական դպրոցի գործունեությունը, նախատեսվում է փոփոխություններ կատարել նաև է ՀՀ կառավարության 2010 թվականի մայիսի 6-ի թիվ 575-Ն որոշման մեջ՝ ուժը կորցրած ճանաչելով որոշմամբ հաստատված ավագ և հիմնական դպրոցների ցնակի 112-րդ կետը:
Ակնկալվող արդյունքը

Դպրոցների միացման դեպքում 2012-2013թթ. ուսումնական տարում Երևանի թիվ 81 միջնակարգ դպրոցի սովորողների թիվը կկազմի 146, իսկ «Երևանի Ա. Մռավյանի անվան թիվ 25 միջնակարգ դպրոցի» աշակերտները և մանկավարժական համակազմը կտեղափոխվեն «Երևանի թիվ 81 միջնակարգ դպրոց» և ՀՀ պետական բյուջեից հատկացումները կկատարվեն մեկ դպրոցի համար:
Տ Ե Ղ Ե Կ Ա Ն Ք  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ կապակցությամբ պետական կամ տեղական ինքնակառավարման մարմնի բյուջեում եկամուտների ԵՎ ծախսերի ավելացման կամ նվազեցման մասին
ՀՀ կառավարության որոշման ընդունման կապակցությամբ Երևան քաղաքի բյուջեում ծախսերի նվազեցում է նախատեսվում:

Տ Ե Ղ Ե Կ Ա Ն Ք  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ կապակցությամբ այլ նորմատիվ իրավական ակտերի ընդունման անհրաժեշտության մասին
ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
